
A) Contribución do ciclo ó logro das competencias básicas.

A etapa de EI está dividida en tres áreas de actuación:

-Coñecemento de sí mesmo e autonomía persoal. 
-Coñecemento do contorno. 
-Linguaxes: comunicación e representación. 

O carácter globalizado desta etapa, fai que estas áreas estexan interconectadas entre sí e polo tanto o logro de cada unha destas competencias básicas non estexa vinculado a unha soa área, senon que o achegamento ás mesmas teña máis que en ninguha outra, um carácter multidisciplinar.

Tal e como indica o novo curriculo de EI, a nosa metodoloxía adaptase ao reto da adquisicións das competencias  básicas por canto se inspira nos principios de «aprender a aprender» e de «aprender facendo», buscando em todo momento que as aprendizaxes sexan significativas.

A nosa actividade didáctica fundamental xira ao redor dos Proxectos así propoñemos tarefas e retos que incitan ao alumnado a mobilizar os seus coñecementos e habilidades, garantindo nas nosas aulas a posta en práctica das competencias básicas.

Indicamos a continuación algúns exemplos de contribución desta etapa ao desenvolvemento das distintas competencias:

*Competencia en comunicación lingüística. 

Actividades diarias de expresión oral na asemblea de titoría. Traballos de composición de distintos tipos de texto relacionados cos proxectos e unidades didácticas. Traballo de animación lectora relacionada con contos que supoñan o descubrimento do pracer pola lectura.

*Competencia matemática.

Actividades diarias relacionadas coas rutinas, tanto no traballo de calendario, data, como rexistro de asistencia, recollidos da axenda de aula.

Desenvolvemento de proxectos  que partindo de experiencias da vida cotidiana do alumnado lle permitan empregar e relacionar os números, as súas operacións básicas, os símbolos e as formas de expresión e razoamento matemático. Neste curso, estas competencias terán un espazo de desenvolvemento preferencial no proxecto “Os números das etiquetas”.

*Competencia no coñecemento e a interacción co mundo físico. 
Esta competencia implica no fundamental, o desenvolvemento e aplicación do pensamento científico-técnico para interpretar a información que se recibe e para predicir e tomar decisións con iniciativa e autonomía persoal nun mundo.

Ao longo deste curso desenvolveremos actividades e proxectos como “As nosas mascotas viven em Marcelle”, “O día da Paz”, “Día Internacional das Mulleres” ou “Historia da seda” que convidarán ao alumnado á posta en práctica e adquisición desta competencia, iniciándoo no pensamento científico, potenciando habilidades de investigación mediante a  formulación de hipóteses, recoñecemento das evidencias, observación, formulación de interrogantes, descubrimento de alternativas, verificación, predicción, xeración de novas ideas e solucións.

*Tratamento da información e competencia dixital. 
Esta competencia implica ser unha persoa autónoma, responsable, crítica e reflexiva ao seleccionar, tratar e utilizar a información, así como as distintas ferramentas tecnolóxicas.

No desenvolvemento dos proxectos e na actividade diaria da asemblea, recurrimos ao aceso a internet para recoller distinta información e poñela en contraste coa que o alumnado aporta desde a sua propia experiencia.

A verificación por diferentes fontes desta información e a constatación de que non existe unha única resposta a todas as preguntas que se formulan, nen unha única solución a cada problema que se plantexa,   axudaran ao alumnado na adquisición desta competencia.

*Competencia social e cidadá. 
Entre as habilidades desta competencia destacan nesta etapa coñecerse e valorarse, saber comunicarse en distintos contextos, expresar as propias ideas e escoitar as alleas, ser capaz de poñerse no lugar do outro e de comprender o seu punto de vista aínda que sexa diferente do propio, así como tomar decisións nos distintos niveis da vida comunitaria, valorando conxuntamente os intereses individuais e os do grupo. Ademais, implica a valoración das diferenzas á vez que o recoñecemento da igualdade de dereitos entre os diferentes colectivos, en particular, entre homes e mulleres. 

A asemblea de aula, a primeira hora da mañá, é o espazo mais axeitado para desenvolver estas habilidades, onde o hábito de escoitar e respectar as expresións do resto convirtense nun obxectivo fundamental.

*Competencia cultural e artística. 
Esta competencia supón coñecer, comprender, apreciar e valorar criticamente diferentes manifestacións culturais e artísticas, utilizalas como fonte de enriquecemento e de gozo e consideralas como parte do patrimonio dos pobos.
As actividades desenvolvidas na aula de Arte, xunto coas unidades didácticas correspondentes á biografía e obra de diferentes artistas, van axudar ao alumnado a adquirir estas competencias.

*Competencia para aprender a aprender.
A práctica educativa desenvolvida polo equipo docente deste ciclo está centrada na adquisición desta competencia. Os proxectos programados neste curso van incidir na  potenciación da comprensión e da expresión lingüística, da memoria, da motivación, da observación, dos rexistros das aprendizaxes, do traballo cooperativo e por proxectos, da resolución de problemas, posibilitando por parte dos nenos e nenas a planificación e organización da tarefa.

*Autonomía e iniciativa persoal. 
Esta competencia refírese, por unha parte, á adquisición da conciencia e aplicación dun conxunto de valores e actitudes persoais interrelacionadas como a responsabilidade, a perseveranza, o autocoñecemento e a autoestima, a creatividade, a autocrítica, o control emocional, a capacidade de elixir, de calcular riscos e de afrontar os problemas, así como a capacidade de demorar a necesidade de satisfacción inmediata, de aprender dos erros e de asumir riscos.
Podemos subliñar algunhas actividades que se desenvolven nas aulas de EI para aumentar no alumnado esta competencia como son as votacións nas asembleas para a toma de decisións, ou o fomento da responsabilidade através das rutinas relacionadas co tratamento dos obxectos persoais ou a celebración dos cumpleanos.

B) Obxectivos xerais establecidos para cada curso / ciclo.

A educación infantil no CPI de Atios, contribuirá a desenvolver nas nenas e nenos as capacidades que lles permitan: 
Coñecer o seu propio corpo e o das outras persoas, as súas posibilidades de acción e aprender a respectar as diferenzas. 
Observar e explorar o seu contorno familiar, natural e social. 
Adquirir progresivamente autonomía nas súas actividades habituais.
Desenvolver as súas capacidades afectivas.
Relacionarse cos demais e adquirir progresivamente pautas elementais de convivencia e de relación social, así como exercitarse na resolución pacífica de conflitos.
Desenvolver habilidades comunicativas en diferentes linguaxes e formas de expresión. 
Iniciarse nas habilidades lóxico-matemáticas e achegarse á lectura e escritura como medio de comunicación, información e gozo. 

Sentir o xesto, o movemento e o ritmo como recursos para a expresión e a comunicación. 
Achegarse, na medida das súas posibilidades, ao uso das tecnoloxías da información e da comunicación. 
C) Contidos (unidades didácticas) temporalizados por avaliacións.

Os contidos educativos da educación infantil organízanse en áreas correspondentes a ámbitos propios da experiencia e do desenvolvemento infantil e abórdanse por medio de actividades globalizadas que teñen interese e significado para as nenas e os nenos.
1º Trimestre:

Proxecto: As mascotas das nosas aulas.

Unidade Didáctica: Biografía e obra de Leandro Lamas.

Unidade Didáctica: Manuel María.
Unidade Didáctica: Plantas que arrecenden: plantamos.
Unidade Didáctica: O outono, festa do Samaín e Magosto.

Unidade Didáctica: O Nadal.

Proxecto: Vivimos cos números.
Plan lector: Contamos contos?, rimas.
Dentro da área de Linguaxes: comunicación e representación, desenvolveremos actividades para coñecer as caracteristicas da rima como formato de texto nos niveis de 5º e 6º, no nivel de 4º traballaremos o nome propio.
 2º Trimestre:
Unidade Didáctica: Biografía e obra de Paul Klee.

Unidade Didáctica: Biografía e obra de David Mckee.

Unidade Didáctica: Plantas que arrecenden: observamos.
Unidade Didáctica: O inverno.

Unidade Didáctica: O Antroido.

Unidade Didáctica: O Día da Paz.
Unidade Didáctica: Día Internacional das Mulleres.
Proxecto: a decidir polo alumnado e en función dos seus intereses.
Plan lector: Contamos contos?, teatro.
Dentro da área de Linguaxes: comunicación e representación, desenvolveremos actividades para coñecer as características da receita como formato de texto nos niveis de 5º e 6º, no nivel de 4º seguiremos traballando o nome propio.
3º Trimestre:
Unidade Didáctica: Biografía e obra de Velázquez.
Unidade Didáctica: Biografía e obra de Lois Pereiro.
 Unidade Didáctica: Plantas que arrecenden: ulimos.
Unidade Didáctica: A primavera.

Unidade Didáctica: O verán.

Proxecto: a decidir polo alumnado en función dos seus intereses.

Plan lector: Contamos contos?, xornais.
Dentro da área de Linguaxes: comunicación e representación, desenvolveremos actividades para coñecer as caracteristicas do anuncio como formato de texto nos niveis de 5º e 6º, no nivel de 4º seguiremos traballando o nome propio e comezaremos coas listas.
Ao longo do curso: 
Dentro da área de Coñecemento do contorno ao longo do curso desenvolveremos actividades de observación e coidado dalgún animal así como a realización dalgún experimento.

Proxectos:

· en 4º de educación infantil levaremos a cabo un proxecto anual sobre a nosa mascota de aula. 

· ao longo do segundo e terceiro trimestre, en 5º e 6º nivel, levaremos a cabo proxectos a decidir polo alumnado en función dos seus intereses.
D) Criterios de avaliación relacionados coas competencias básicas.

-Recoñecer, identificar e representar o corpo na súa globalidade e as súas diferentes partes. Autonomía e iniciativa persoal.
-Coordinar e controlar o seu corpo, as súas posibilidades motrices e adaptalo ás características dos obxectos, á acción e á vida cotiá. Autonomía e iniciativa persoal.
-Recoñecer os sentidos e identificar percepcións e sensacións. Autonomía e iniciativa persoal.
-Construír unha imaxe positiva propia e aceptar a súa identidade, manifestando confianza nas súas posibilidades e recoñecendo as súas limitacións. Autonomía e iniciativa persoal.
-Identificar semellanzas e diferenzas entre as persoas valorando positivamente a diversidade. Competencia social e cidadá.
-Identificar e manifestar os propios sentimentos, vivencias, emocións e comprender os das demais persoas. Autonomía e iniciativa persoal. Competencia social e cidadá. Competencia para aprender a aprender.
-Participar en xogos, mostrando destrezas motoras e habilidades manipulativas cada vez máis axustadas. Autonomía e iniciativa persoal.
-Participar en xogos e actividades colectivas aceptando as normas que os rexen. Autonomía e iniciativa persoal.
 Competencia social e cidadá.
-Resolver con iniciativa e autonomía as actividades da vida cotiá, colaborar en tarefas e aceptar as normas. Autonomía e iniciativa persoal. Competencia social e cidadá. Competencia para aprender a aprender.
-Manifestar hábitos de saúde, alimentación saudable, hixiene corporal e benestar utilizando adecuadamente espazos e materiais. Autonomía e iniciativa persoal.
-Identificar situacións de risco e actuar coherentemente ante elas. Autonomía e iniciativa persoal.
-Explorar os obxectos e elementos do contorno inmediato e actuar sobre eles. Recoñecer os seus atributos e calidades. Agrupar, clasificar e ordenar estes elementos e coleccións segundo distintos criterios. Competencia matemática. Competencia para aprender a aprender.
 -Empregar os números para identificar, contar, clasificar, informarse e ordenar elementos da realidade, aproximándose ao seu valor notacional e conceptual. Competencia matemática. Competencia para aprender a aprender.
-Propoñer e resolver problemas sinxelos relacionados con situacións cotiás, empregando e comparando magnitudes de peso, lonxitude e capacidade. Competencia matemática. Competencia para aprender a aprender.
-Recoñecer algúns aspectos xeométricos básicos: liñas, puntos, rectángulos, cadrados, triángulos, círculos, esferas, cubos e prismas. Competencia matemática. 
-Describir e representar dun xeito elemental a situación das propias nenas e nenos en relación a obxectos e ás demais persoas usando vocabulario topolóxico elemental. Competencia matemática. 
-Usar e comprender nocións temporais básicas ordenando temporalmente feitos referidos á súa vida. Competencia matemática. 
-Dar mostras de interesarse polo medio natural e os seus cambios. Identificar e nomear algúns dos seus compoñentes, establecendo relacións sinxelas de interdependencia. Manifestar actitudes de coidado e de respecto cara á natureza e participar en actividades para conservala. Competencia no coñecemento e a interacción co mundo físico. Competencia para aprender a aprender.
-Identificar e recoñecer as diferentes etapas da vida nas persoas e outros seres vivos. Competencia no coñecemento e a interacción co mundo físico.
-Identificar e coñecer os grupos sociais máis significativos do contorno do alumnado e algunhas características da súa organización. Competencia no coñecemento e a interacción co mundo físico. Competencia social e cidadá.
-Recoñecer, identificar e poñer exemplos sinxelos dalgúns servizos comunitarios. Competencia no coñecemento e a interacción co mundo físico. Competencia social e cidadá.
-Recoñecer algunhas manifestacións culturais próximas e doutras realidades, valorando a súa diversidade e riqueza. Competencia no coñecemento e a interacción co mundo físico. Competencia cultural e artística.
-Utilizar a lingua oral do modo máis conveniente para unha comunicación positiva con iguais e con persoas adultas, segundo as intencións comunicativas. Competencia en comunicación lingüística
-Comprender mensaxes orais diversas, mostrando unha actitude de escoita atenta e respectuosa. Competencia en comunicación lingüística
-Amosar unha actitude positiva cara á aprendizaxe dunha lingua estranxeira, interesándose por participar en interaccións orais en rutinas, xogos e situacións habituais de comunicación. Competencia en comunicación lingüística
-Amosar interese polos textos escritos presentes na aula e no contorno próximo, iniciándose no seu uso e na comprensión das súas finalidades. Interesarse e participar nas situacións significativas de lectura e escritura que se producen na aula desenvolvidas por persoas lectoras e escritoras competentes. Competencia en comunicación lingüística. Competencia para aprender a aprender.
-Producir diferentes textos individualmente ou en grupo -con escritura convencional ou non-, con propósitos e intencións diferentes: recoller e transmitir información, gozo... . Competencia en comunicación lingüística
-Gozar compartindo a escoita e a lectura en voz alta de textos literarios: contos, relatos, lendas, poesías, rimas, adiviñas... 
-Utilizar a biblioteca con respecto e coidado, valorándoa como recurso informativo, de entretemento e gozo. Competencia en comunicación lingüística. Competencia cultural e artística.
-Expresarse e comunicarse utilizando medios, materiais e técnicas propios das diferentes linguaxes artísticas e audiovisuais. Competencia en comunicación lingüística. Tratamento da información e competencia dixital. Competencia cultural e artística.
-Mostrar interese por explorar as súas posibilidades de expresión e representación, por gozar coas súas producións e por compartir as experiencias creativas, estéticas e comunicativas. Competencia en comunicación lingüística. Competencia cultural e artística. Competencia para aprender a aprender.
-Utilizar, na medida das súas posibilidades, a linguaxe audiovisual e as tecnoloxías da información e comunicación como vehículo de expresión e comunicación. Competencia en comunicación lingüística. Tratamento da información e competencia dixital. Competencia cultural e artística. Competencia para aprender a aprender.
E) Metodoloxía didáctica
Partindo dun enfonque constructivista, aplícase unha metoloxía baseada na interacción e a reflexión sobre a acción.

A metodoloxía está moi relacionada coa organización espacial que temos nas aulas de Educación Infantil. A etapa está organizada no CPI en catro espazos principais, unha aula de Números, outra de Experiencias, unha de Lingua e outra de Arte. Ademais dispoñemos de un pequeno patio cuberto, outro exterior con areeiro, xogos e horta escolar. Os días de chuvia realizamos o recreo no patio cuberto do centro onde se desenvolven as actividades de Educación Física de Primaria e Secundaria. Neste patio contamos cun pequeno rocho onde gardamos xogos de movemento para estes días, que tamén utilizan en Psicomotricidade.

Diariamente o alumnado realiza as Rutinas e a Asemblea a primeira hora, sempre na mesma aula. Despois, ao longo do día, realiza actividades en dous espazos diferentes. O material particular de cada titoria se traslada dunha aula a outra cun carriño. O resto é material compartido e específico de cada aula segundo as actividades ás que está dedicada.

Aulas de Números e Experiencias: 

Estas aulas recollen todas as actividades relacionadas co coñecemento do medio e a linguaxe matemática. Nelas fanse a maioría das actividades relacionadas cos proxectos ou miniproxectos desenvolvidos en cada momento do curso. 

Aula de Arte:

Nesta aula realízanse todas as actividades relacionadas coas expresións plásticas e o coñecemento da arte centrado en  biografías de autores e autoras traballados.

Aula de Lingua:

Nesta aula realizamos a maioria de actividades relacionadas con distintos tipos de textos (contos, poesía , adiviña, receitas...)
F) Materiais e recursos didácticos. 
Nas distintas aulas contamos con material didáctico diversificado como puzzles, libros adaptados ao nivel, xogos para desenvolver as capacidades lóxico-matemáticas e espaciais do alumnado, e material para desenvolver o xogo simbólico. Ademais contamos con material funxible de uso común.

Os recursos didácticos mais relacionados co desenvolvimento das unidades didácticas e os proxectos son de elaboración propia, como  fichas para o traballo personalizado e as elaboradas para o traballo colectivo. Ademais contamos con recursos que achegamos de fora das aulas, relacionados cos proxectos (libros especializados, internet, xornais, revistas, documentais, presentacións, persoas que visitan a aula, información recollida nas casas...)

G) Procedementos e instrumentos de avaliación. 
A avaliación é continua e realízase a través dos seguintes procedementos:

-Observación directa.

-Interacción oral.

-Análise das producións.

Nas titorías elabóranse os correspondentes rexistros de avaliación e as titorias do mesmo nivel realizan as correspondentes calibracións.

Ao final de cada trimestre se elabora un informe personalizado de avaliación no XADE e se entregará ás familias.
H) Criterios de cualificación.

Non aplicables nesta etapa.
I) Mínimos esixibles para obter unha avaliación positiva. 

Mostrar unha adaptación adecuada aos espazos, horarios e rutinas.

Manter unha relación adecuada co alumnado e o profesorado do ciclo.

Acadar un nivel de autonomía e desenvolvemento persoal que lle permita participar no desenvolvemento das actividades da aula independentemente do nivel acadado nas producións e na adquisición de coñecementos.

J) Medidas de atención á diversidade.
As propostas didácticas realizadas nas aulas son as mesmas para todo o alumnado independentemente das súas características. O que varía en cada caso é o resultado da producción e o apoio individualizado na realización da mesma. Tamén contamos coa profesora de apoio e cos especialistas de Pedagoxía Terapéutica e de Audición e Linguaxe para atender de xeito específico aqueles problemas de aprendizaxe que non poden ser abordados só desde a titoria. 

K) Programa de reforzo e recuperación.


Dada a atención individualizada na que se basea a nosa metodoloxía, as actividades de recuperación e reforzo realizanse por parte da titora e profesorado de apoio, dentro da aula ou fora, segundo os casos. 
L) Actividades complementarias e extraescolares.
Participación na Festa do Magosto, Festival de Nadal, celebración do Día da Paz, Antroido e festival Fin de Curso, organizado polo centro.
Visita ao Muíño de Pedroso. 

Visita a unha exposición artística na Fundación Caixa Galicia en función da adaptación da súa programación aos nosos intereses.
Actividade de ciclo para celebrar o fin de curso “Festa das piscinas”.

Ao longo do curso asistiremos na Casa da Cultura, ás actividades que se nos oferten desde o Concello de Valdoviño.
M) Accións previstas de acordo co proxecto lector.

Sempre en coordinación co Plan Lector do centro e como complemento cada trimestre desenvolveremos unha unidade didáctica de animación á lectura basada nunha obra literaria.
N) Accións previstas de acordo co plan de integración das TICs. 

As aulas contan con un ordenador con aceso a internet que se convirte nun recurso didáctico de uso habitual, tanto no apoio ás rutinas como nas asembleas ou no desenvolvemento dos proxectos e unidades didácticas.

Os programas educativos máis utilizados nesta etapa son Tux Pain, Gcomprix, A ratiña Lola, Clic e Childrenplay. 
O) Criterios para avaliar a propia programación.
Nas sesións de avaliación correspondentes a cada trimestre farase unha avaliación cuantitativa do porcentaxe de programación desenvolvido. Avaliarase tamén en cada sesión os desaxustes que se deron na aplicación da metodoloxía, aplicando as correccións correspondentes.

Na sesión de avaliación do terceiro trimestre realizarase unha autoavaliación da función docente.



































